
INFORMAZIUNS POR CORVARA Y CALFOSCH 
Ora de oraziun tl apartamënt de siur Heinrich Videsott a La Val le mercui, 15 de 
aurì dales 20.00. 

L'Comun da Corvara lascia alsavëi che dal mertesc 07.04.2026 y por ca. 3-4 edemes, 
él indô gnü metü a desposiziun i contignidus por la racoiüda de plantes/ ciüf desfloris. 
I contignidus sará da ciafé a: 

 Corvara: plaza da parché do dlijia, 
 Calfosch: plaza al entrada dl paîsc sön la man dërta, 
 Pescosta: localité "Plan de Morins" dlungia l'rü. 

Al vëgn dër perié da ne sciuré nia ite material che n'é nia refodam vërt, sciöche sac o 
bocá di ciüf. 

Le KVW La Ila deboriada cun l’Uniun Sport inviëia al curs de Ginastica sana 50+ 
“Aerobica lisiera” en jöbia ai 16 de aurí 2026, dales 17:00 ales 18:00 tla palestra dla 
Scora Mesana a La Ila, por 8 iadi cun l’istruturia Giulia Barp. Le prisc é de 100€ + 
l’iscriziun al’US La Ila 20€ por le 2026. Prenotaziun online www.uslaila.it  - o ince 
en chël de te palestra. Por informaziuns 333 6898389 (Maria Angela). 

“I fajun na balada daverta a düc!” Le KVW La Ila inviëia a na sëra da bal cun 
Walzer, Polka y Boarisch tl local SAJ.UN tla Ciasa dla Cultura a La Ila bas ite. La 
jöbia, ai 16 d’aurí 2026 dales 20.00 ales 22.00. Al sona Lois y Bruno.  

Ester geniturs – löm y ambria; insciö sciöche i sun, vára bun y canche i me stënti, 
me chiri aiüt. Chësc è le slogan dl sorvisc de Sostëgn bunorí por families. Al é n sorvisc 
por düc i geniturs che vëgn docá, geniturs susc y families cun mituns danter 0 y 3 agn, 
che éte situaziuns de desfida. Nüsc esperc dl ciamp sanitar y sozial dá consëis aladô 
dles ghiranzes y ciafa deboriada soluziuns adeguades. Le sorvisc é debann, 
confidenzial y volontar. Por plü informaziuns podëise se lascé aldi a chësc contat: Tel.: 
333 6203945 - Email: fruehe.hilfen@bzgpust.it 
Le sorvisc sará a desposiziun tl alzada a tera dl raiun sozio-sanitar Val Badia te 
chësctes dates: 20.04.26; 18.05.26; 15.06.26; 27.07.26; 17.08.26 

CREATIVITÉ CUN CANVA - Workshop ponsé por de piceres dites, coriusc y nia 
ma... 
Sce ara se trata da arjigné ca grafiches o design cun stromënc digitai, é Canva un di 
programs plü adorá. Anfat sce ara nen vá de social media, retlam o presentaziuns, cun 
Canva vara tres da mëte nostes idees creatives sön papier. Tratan chësc curs araste la 
poscibilité da conësce le monn dla grafica y da imparé a lauré cun Canva. Al gnará 
lauré cun le program de basa y cun la verjiun pro. Sce t’as bele val’ conescënza de 
basa de Canva é chësc zënzater n vantaje. Tolete para to laptop. Contribuziun al curs: 
€ 25.Iscriziuns anter l’11 de aurí por email: cf.badia@rolmail.net. Referënta: Sylvie 
Frei. Data: 14 de aurí dales 15:00 ales 18:30 - Post: Ciasa dla Cultura, salf dles riuniuns 
tla pröma alzada. 

S. Mësses pur Corvara 
12.04.2026 Dumënia – Domenica – Sonntag – Dumënia Blancia – Festa dla  
 Confermaziun 
Jan 20,19-31 09,15 da scola demez: Ingréss di Crejimandi cun sü toc y familiars te  
 dlijia y dales  

09,30 S.Mëssa cun Confirmaziun. 
         S.Mëssa pur def.ti Otto, Maria, Emilia, Andreina y Giovanni. 
         S.Mëssa pur def.to Guido Delazer. 

13.04.2026 Lünesc – Lunedì – Montag – Lünesc de Pasca 
18,30 S.Mëssa pur def.ti Silvana y Giuseppe. 
           S.Mëssa dl’ann pur def.ta Paulina Zingerle y def.ti Riffeser. 

16.04.2026 Jöbia – Giovedì – Donnerstag 
18,30 S.Mëssa pur def.to Paolo Agreiter. 

17.04.2026       Vëindres – Venerdì – Freitag 
18,30 S.Mëssa dl’ann pur def.to Jan Willeit. 

19.04.2026 Dumënia – Domenica – Sonntag – III. Dumënia dô Pasca 
Jan 21,1-14  10,00 S.Mëssa pur la Comunité. 
                                     S.Mëssa pur def.to Bepi Pezzedi. 
 11,30 BATO de Lena Hafner. 

Ringraziamënt:  da pert dla uniun dles ëles da Corvara vëgnel ringrazié  pur les 
spënores che é gnüdes  fates  pur l’urì pur 188,55 € y pur l’ aziun  “röses in Pasca” pur  
845,00 € .  

 
 
 
 
 

 

S. Mësses pur Calfosch 
12.04.2026       Dumënia–Domenica–Sonntag – Dumënia Blancia 
Jan 20, 19–31 17,00 S.Mëssa pur la Comunité. 
                                         S.Mëssa pur def.ti Florian y Mena Schrott. 

           S.Mëssa de ringraziamënt dla fa. Costner. 
           S.Mëssa dl’ann pur def.ta Maria Pescollderungg y def.ti familiars. 
           S.Mëssa dl’ann pur def.to Sepl Oberbacher. 
           S.Mëssa dl’ann pur def.ta Cecilia Crazzolara – Rudiferia. 

14.04.2026 Mertesc – Martedì – Dienstag 
 17,00 S.Mëssa pur def.ti Florian y Monika Daporta. 
           S.Mëssa pur def.to Sepl Pescollderungg. 
           S.Mëssa dl’ann pur def.ta Leonora Pintore – Zingerle. 

15.04.2026 Mercui – Mercoledì – Mittwoch 
17,00 S.Mëssa dl’ann pur def.ta Rosa Crepaz y pur def.to Robert Oberbacher. 

18.04.2026  Sabeda – Sabato – Samstag  
17,00 PRÜMA S.Mëssa dla III. Dumënia dô Pasca: 
           S.Mëssa pur def.ti Giovanni, Irma y Claudio Declara. 
           S.Mëssa pur vîs y def.ti dla fam. Posch – Stötter y pur les püres animes. 

19.04.2026 Dumënia – Domenica – Sonntag – III. Dumënia dô Pasca 
Jan 2, 1-14           08,30 S.Mëssa pur la Comnité. 
                                           S.Mëssa pur def.to Gabriel Oberbacher. 
                                           S.Mëssa ad intenziun dla fam. Costner y pur def.to Siur Heinrich. 

Ringraziamënt:  da pert dla uniun dles ëles da Calfosch vëgnel ringrazié  pur les 
spënores che é gnüdes  fates  dala popolaziun   pur l’ aziun  “röses in Pasca”. Ala  
Südtiroler Krebshilfe ti él gnü surandè la bela soma de 608,00.- €. 

 
 
 


